
 Мақолада инновацион фаолият билан шуғулланувчи 

тадбиркорлик субъектларини давлат томонидан янада 

қўллаб-қувватлаш, уларга имтиѐз ва енгилликлар бериш 

механизмини такомиллаштириш бўйича ривожланган 

АҚШ, Германия, Япония ва Хитой каби мамлакатлар 

тажрибалари ўрганилди. 

Жаҳонда иновацион-технологик тараққиѐт шароитида иқтисодиѐтни реал секторининг 

ижтимоий-иқтисодий самарадорлигини оширишда инновацион фаолиятни жадал 

ривожлантириш ва инновациялар очиқлигига алоҳида эътибор қаратилмоқда. 2021 йил 

маълумотларига кўра “Инновацион иқтисодиѐт индекси Жанубий Кореяда - 90,49, Сингапурда - 

87,76,  Швейцария - 87,6, Германияда - 86,45, Швецияда - 86,39, Данияда - 86,12, Исроилда - 

85,5, Финляндияда - 84,86 ва Нидерландияда- 84,29ни ташкил этмоқда”
1
. Бугунги кунда хизмат 

кўрсатиш корхоналарининг инновацион фаолиятини янада ривожлантириш, инновацион 

фаолликни янада жадаллаштириш ва мазкур тадбирларни молиялаштириш долзарб 

муаммолардан ҳисобланмоқда. 

Ўзбекистон Республикаси иқтисодиѐтини янада ривожлантириш учун инновацион 

иқтисодиѐтни ривожлантиришнинг хорижий тажрибасини ўрганиш муҳим ҳисобланади. 

Иқтисодий ривожланишнинг инновацион модели давлатнинг бевосита аралашуви орқали 

яратилади. Инновацион модель ишлаб чиқаришда илмий техник билимлар ва янги 

технологияларнинг кенг қўлланилиш ҳолатини назарда тутади. 

Дунѐдаги иқтисодий жиҳатдан ривожланган AҚШ, Япoния ва Eврoпa Иттифoқи 

мaмлaкaтлaрининг бaрқaрoр ривoжлaнишига иқтисoдиѐтнинг рeaл сeктoридa иннoвaциoн 

                                                        
1

жaрaѐнлaрни кенгaйтириш aсoсидa эришилгaн. 

У ѐки бу мaмлaкaтнинг дaвлaт иннoвaциoн сиѐсaти, oдaтдa мaълум нaзaрий мoдeлнинг aкс 

эттирилиши бўлибгина қолмай, бaлки у турли йўнaлишдaги тaдбирлaр жамланмасидир, бундa 

миллий инновация сиѐсaтлaри туб ўзигaxoсликкa эканлигини тaъкидлaш мумкин. 

Глoбaлизaциянинг ҳoзирги бoсқичидa турли мaмлaкaтлaр иннoвaциoн сиѐсaтида қуйидaги 

муҳим йўнaлишлaри мавжуд (1-жадвал). 

1-жадвал  

Жаҳон мамлакатлари миллий инновацион сиёсати йўналишлари
2
 

Инновация 

сиёсати 

йўналишлари 

Ўзига хослиги Мамлакатлар 

 

 

Миллий 

инновация тизими 

таркибини 

оптималлаштириш 

Инновациялар соҳасида 

давлат бошқарув ва 

режалаштириш тизимини 

оптималлаштириш.  

 

Япония, Норвегия, 

Германия.  

Фанни давлат томонидан 

молиялаштириш ва инновация 

соҳасини оптималлаштириш. 

АҚШ, Швеция, Франция, 

Буюк Британия, Дания, 

Норвегия, Тайван, Австралия. 

Фундаментал тадқиқотларни 

ривожлантириш. 

Буюк Британия, Швеция, 

Словения. 

 

 

 

 

Мамлакат ичида 

бизнес ва фан – 

инновацион 

кооперациясини 

рағбатлантириш 

Фан ва корпорацияларнинг 

симметрик яқинланишини 

рағбатлантириш.  

 

АҚШ, Финляндия.  

Фан ва логистик инновацион 

соҳага йирик давлат 

қўйилмалари ва миллий хусусий 

капитални жалб қилиш.  

 

Исроил, Финляндия.  

Инновацион соҳага хорижий 

инвестицияларни жалб қилувчи 

хусусий секторнинг инновацион 

фаоллигини рағбатлантириш.  

Буюк Британия, Ирландия, 

Хитой, Корея, Ҳиндистон, 

Исроил. 

Илмий секторнинг логистик 

инновацион ташаббусини 

рағбатлантириш. 

 

Германия, Япония, Дания. 

Халқаро 

инновацион 

тизимларга 

интеграциялашув 

Мажмуавий интеграция. Финляндия, Исроил, Хитой. 

Технологик ихтисослашув. Корея, Сингапур, Тайван, 

Ҳиндистон. 

 

Ички инновацион 

тизимларни йўлга 

Инновацион логистика 

соҳасида алоқаларни ташкил 

этиш учун алоҳида шароитларни 

 

АҚШ, Норвегия, Ирландия. 

                                                        
2
Карриева Я.К. Инновацион логистика. Дарслик. –Т.: IQTISODIYOT, 2019, 72-бет. 

қўйиш яратиш. 

Миллий минтақалар 

ташаббусларини 

рағбатлантириш. 

Франция, Германия, 

Финляндия. 

 

 

Миллий 

инновацион 

тизимни 

шакллантириш 

Фаннинг давлат сектори 

таркибиниқайта ўзгартириш. 

Болгария, Полша, Литва. 

Фан ва таълим 

интеграциясини фаоллантириш. 

Латвия, Эстония, Чехия. 

Инновацион логистикани 

бизнес соҳасига жалб қилиш. 

Руминия, Чехия, Словакия, 

Туркия 

Юқори технологиялар 

соҳасидаги устувор экспорт 

йўналишларини аниқлаш. 

 

Чехия, Руминия, Чили, 

Туркия. 

Замонавий иқтисодиѐт инновацион фаолият самарадорлигини таъминловчи механизмлар 

мажмуасига эга бўлиб, улардан бири фаол тадбиркорлик ҳисобланади.  

Бунинг учун тадбиркорлик субъектлари фаолияти билан илмий тадқиқот, инновацион 

фаолият ривожланишининг узвийлигини таъминлаш лозим. Хусусан, иқтисодиѐтни инновацион 

ривожлантириш ва тадбиркорликни қўллаб-қувватлашнинг устувор йўналиши асосида 

кўриладиган чора-тадбирлардан бири инновацияларни молиялаштириш масаласига қаратилган. 

Мамлакатда инновацион салоҳиятни ошириш эса кичик бизнес ва хусусий тадбиркорлик 

субъектлари фаолияти ва уларни ривожлантириш билан боғлиқ бўлиб, натижа соҳанинг 

инновацион фаоллиги ошишига ва уларнинг рақобатбардошлигини таъминлашга олиб келади. 

Шу сабабли, тараққий этган мамлакатларда кичик бизнес субъектларининг инновацион 

фаоллиги давлат томонидан қўллаб-қувватланади.  

Бу ҳолатни ҳориж мамлакатлар мисолида қарайдиган бўлсак, Германияда кичик бизнес 

субъектларининг инновацион лойиҳаларини амалга ошириш, уларнинг илмийтехникавий 

ишланмаларини рағбатлантиришга қаратилган давлат дастури мавжуд. Мазкур дастур доирасида 

кичик бизнес субъектларига 1 миллион еврогача бўлган миқдорда 10 йилгача муддатга имтиѐзли 

кредит берилади, бунда дотация миқдори кредит суммасининг 3 фоизидан 10 фоизигача 

қисмини ташкил этади
3
.Бундан ташқари, қатор ривожланган мамлакатлардаги каби Германияда 

ҳам кичик бизнес субъектлари фаолиятининг ривожланишига кўмаклашувчи дастурларидан 

фойдаланиб келмоқдалар. Бунда асосан ишлаб чиқаришнинг фан сиғимли тармоқларини устувор 

қўллаб-қувватлаш кўзда тутилган. Германияда кичик ва ўрта бизнесни ривожлантиришда 

«Кичик ва ўрта бизнес корхоналарига нисбатан илмий-техника сиѐсатини ривожлантириш 

концепцияси» ва «Ўз ишини очиш учун жамғармаларни рағбатлантириш» каби дастурлари 

бевосита шу соҳани рағбатлантириб боради ва фаолиятини янада ривожланишига амалий ѐрдам 

беради.  

Хитойда эса бу боради «Ресурс сиғимли ишлаб чиқаришларни юқори технологияли 

тармоқлар томонига қайта йўналтириш» қоидасига кўпроқ жавоб беради ва инновацион 

технологияларни ўзлаштиришда фаол қатнашиб, янги ишчи ўринларини яратади.  

Сингапурда кичик бизнес субъектлари фаолиятининг фаол даражада ривожланишга 

                                                        
3
Рўзиева Д.И. Кичик бизнесни инвестициялаш бўйича хориж тажрибаси ва унинг ўзига хос хусусиятлари. 

https://cyberleninka.ru/article/n/kichik-biznesniinvestitsiyalash-b-yicha-horizh-tazhribasi-va-uning-ziga-hos-hususi 

мамлакатда қулай инвестиция муҳитнинг яратилган бўлиб, шу соҳада хизматлар турларининг 

замон талаби даражасида ривожланганлиги ва бунда мамлакат аҳолисининг 70-80% гача 

бандлиги ва соҳани ривожлантиришнинг ҳуқуқий асослари мустаҳкамлаб қўйилган. Шу сабабли, 

бугунги кунда Сингапур тадбиркорлик фаолиятини ривожлантириш бўйича 5-ўринни эгаллаб 

келмоқда ва ҳ.к.  

Жаҳон тажрибаси шуни кўрсатадики, кичик корхоналар катта корхоналарга қараганда 4 

баробар кўп инновация, ғоялар яратади ѐки илмий тадқиқотга сарфланган ҳар бир долларга 

кичик инновацион корхоналар катта корхоналарга қараганда 2,5 баробар кўп маҳсулот 

яратадилар. 

Замонавий иқтисодиѐтда самарадорликни ошириш йўллари кўп бўлиб, улардан бири бу 

венчур тадбиркорлик ҳисобланади. 

“Фаол тадбиркорлик, инновацион ғоялар ва технологияларни қўллаб-қувватлаш йили” Давлат 

дастурининг 135-бандида тадбиркорлик ва инновацион соҳадаги истиқболли лойиҳаларни 

молиялаштириш механизмларини ривожлантириш учун венчур фондлар, венчур компаниялар ва 

инновацион корхоналар фаолиятини тартибга солиш билан бир қаторда венчур лойиҳаларни 

суғурталаш бўйича норматив-ҳуқуқий ҳужжат лойиҳаларини ишлаб чиқиш белгиланган
4
. 

Халқаро тажрибада венчурли бизнесда дастлабки босқичларданоқ юқори таваккалчилик хатари 

мавжуд бўлиб, инвестициялаштирилган жараѐнларнинг якуний натижалари амалга оширилгандан 

кейин ижобий самарага эришилмаса молиялаштирилган маблағдан ажралиб қолиш мумкин.  

Венчур сўзи бу хатар деган маънони билдиради. Мисол учун, бирон-бир янги, инновацион 

ишлаб чиқаришни амалга оширишда молиявий, бозор, техник, нарх билан боғлиқ хатарлар 

мавжудлиги сир эмас. Венчурда янги, ҳали тажрибадан ўтмаган ва кенг оммалашмаган 

маҳсулотларни ишлаб чиқариш ѐки хизмат кўрсатишни йўлга қўйишда молиявий маблағларнинг 

етишмаслиги, маҳсулот ѐки хизматга бозор талабининг етарли бўлмаслиги, техник таъминотда 

номувофиқликларнинг вужудга келиши, белгиланган нархларнинг ўз сарфхаражатларини қоплай 

олмаслиги каби хатарлар юзага келиш эҳтимоли нисбатан юқори бўлади.  

Натижада, бундай фаолият билан барча тадбиркорлар ҳам бирдек шуғулланишни 

истамайдилар. Бироқ, венчур тадбиркорликнинг ўзига хос томони шундаки, у жуда катта хатар 

билан боғлиқ бўлсада, муваффақиятли амалга ошган чоғда бошқа бизнес фаолиятларига 

нисбатан жуда катта фойда келтириши мумкин. Бу эса хавф-хатарга боришга тайѐр бўлган 

венчур тадбиркорлар ҳамда уларни молиялаштирувчи венчур фондларнинг пайдо бўлишига 

имкон яратади. 

Венчур инвестиция тадбиркорликни инновацион фаолиятини молиялаштиришнинг манбаи 

бўлиб, унинг муқобил шакли сифатида намоѐн бўлади. У дастлаб XX асрнинг ўрталари 50 

йилларида АҚШ да пайдо бўлди ва бутун Европага кенг тарқалди.  

Венчур инвестиция молиявий инструмент сифатида хавфли бўлса ҳам одатда юқори даромад 

келтиради. АҚШ нинг охирги 20 йиллик натижалари шуни кўрсатмоқдаки, бу инвестициялар энг 

самарали ҳисобланади. Унинг ўртача даромадлилиги 19 % ни ташкил қилади.  

АҚШда 1996 йилдан 2004 йилгача бўлган тарихий даврида умумий инвестиция ҳажми 307,24 

миллиард долларга тенг бўлган 35531 иновацион лойиҳа амалга оширилди ва ўртача инвестиция 

                                                        
4
Ўзбекистон Республикаси Президентининг «2017-2021 йилларда Ўзбекистон Республикасини ривожлантиришнинг 

бешта устувор йўналиши бўйича Ҳаракатлар стратегиясини “Фаол тадбиркорлик, инновацион ғоялар ва 

технологияларни қўллаб-қувватлаш йили”да амалга оширишга оид давлат Дастури тўғрисида»ги ПФ-5308-сонли 

Фармони.  

8,65 миллион долларга етганлигидан келиб чиқиб, Европада кичик инновацион лойиҳаларга 

венчур инвестицияларни жалб қилиш жадал суръатлар билан ўсишни бошлади.  

Венчуртадбиркорликҳархилсаноаттурларидаучрайди, 

шужумладанхизматкўрсатишсоҳасидаҳам. Аммо венчур инвестицияларнинг катта қисми одатда 

таваккалчилиги юқори бўлган технологиялар саноатига йўналтирилади. Шунга қарамай АҚШ 

(охирги 20 йилда энг катта венчур капитал бозори) статистик маълумотларига кўра венчур 

инвестициялар юқори даромадли ҳисобланади. Уларнинг ўртача даромадлилиги 19 фоизни 

ташкил этади. Мамлакатлар миқѐсида венчур капитал салмоғини қараб чиққанда, АҚШ ва 

Канада биргаликда жаҳоннинг 60 фоиз венчур капиталини, Европа 25 фоиз, Осиѐ 9 фоиз, 

Африка 2 фоиз, Лотин Америка ва МДҲ давлатлари 1 фоизни жалб қилади. Шу билан бирга 

венчур капиталининг ҳажми ва тузилиши мамлакатда инновацион иқтисодиѐт шаклланишига 

кучли таъсир ўтказади.  

Америка инновацион моделига хос хусусият бу давлат томонидан қўллаб-қувватланадиган 

кичик венчур корхоналарини ривожлантириш ҳисобланади. Илмий-техник тадқиқотларнинг 

олиб борилиши ва сотилиши давлат томонидан фаол қўллаб- қувватланади. Америкада хусусий 

кор-хоналарнинг инновацияларни яратишдан олинган даромади учун солиқ юки паст ҳамда бу 

корхоналар учун қўшимча имтиѐзлар мавжуд. 

Япония фан ва технологияларнинг ривожланиши бўйича АҚШдан кейин жаҳонда иккинчи 

ўринни эгаллайди. Японияда ҳам 1980 йилларнинг ўрталаридан таркибида венчур капитали 

бўлган кичик инновацион корхоналар иқтисодий ривожланишнинг инновацион моделини 

шакллантириш асоси сифатида эътироф этила бошланди. Бу турдаги корхоналар ҳозирда Япония 

ялпи ички маҳсулотининг 52фоизни етказиб беради. Венчур бизнесини молиялаштиришда 

Японияда хусусий капитал билан биргаликда давлат ҳам фаол қатнашади.  

Баъзида юқори технологияли саноатда инновациялар диффузиясига эришиш учун давлат 

томонидан янги корпорациялар ташкил этилади. Йирик шаҳарларда биржадан ташқари 

қимматли қоғозлар бозорининг мавжудлиги япон венчур бизнесининг тез ривожланишига ўз 

ҳиссасини қўшмоқда. Япон сиѐсатининг мақсадларидан бири бу кичик, лекин бозор талабига 

эгилувчан инновацион корхоналарни яратиш ҳисобланади. Бу корхоналарда янги 

технологияларни ва янги маҳсулотларнинг яратилиши тор ихтисослик орқали амалга 

оширилади. Охирги йилларда Япония илмий-техник ишланмаларга инвестициялар бўйича 

дунѐда биринчи ўринни эгаллаб турибди. Инновацияларга инвестицияларни асосан йирик 

молия-саноат гуруҳлари ва хусусий сектор амалга оширади. 

Лекин АҚШ, Япония ва Буюк Британиядан фарқли равишда кўпгина Европа давлатларида 

иқтисодий ривожланишнинг инновацион модели бошқача кўринишда, шу жумладан, венчур 

капитали ҳам. Масалан, Франция ва Германияда инновациялар яратиш бўйича кўпчилик 

тадқиқотларни йирик корхоналаргина ўз зиммасига олади. Улар инновацион жараѐнларнинг 

барча техник босқичларини ўзлари назорат қилади. Аввалига, Германияда юқори 

технологияларни ривожлантириш АҚШ тажрибасига асосланиб йирик технологик дастурлар 

орқали амалга ошириларди. Бунда АҚШ, Франция, Япония ва Буюк Британиянинг инкубаторлар 

ва илмий технологик парклар яратиш бўйича тажрибаси қўлланилган. 1980 йиллардан бошлаб 

Германияда аста-секин кичик шаҳарларда инновацион жамғармалар ташкил этила бошланди ва 

инновацион фаолият йирик корхоналардан кичик ва ўрта корхоналарга кўча бошлади. Бу 

турдаги кичик инновацион жамғармалар давлат кўмаги ва қизиқиш билдирган хусусий сектор 

ѐрдамида тузилган.  

Мисли кўрилмаган даражада иқтисодий ўсиш Жанубий Кореяда кузатилмоқда. 1976 йилдан 

2006 йилгача Кореяда ўртача ЯИМнинг ўсиши 9фоизни ташкил этди. Қисқа муддатда Жанубий 

Корея қолоқ давлатдан юқори технологияларни ишлаб чиқарувчи ва экспорт қилувчи марказга 

айланди. Жанубий Кореянинг бундай ютуққа эришишида илмий-техник салоҳиятнинг кучайиши 

асосий омил сифатида эътироф этилади.  

Хулоса ўрнида шуни таъкидлаш керакки, ривожланганмамлакатларнинг венчур тадбиркорлик 

фаолиятини ўрганишлар натижалари шуни кўрсатдики, бу фаолият тури иқтисодий 

ривожланишнинг инновацион модели сифатини соҳани тубдан ўзгартириши, уни инвестиция 

билан таъминлаши, пировард натижада иқтисодий ўсишга олиб келиши ва инвестиция 

тақчиллигини бартараф этиши мумкин 

